U. D. 2: AS REVOLUCIONS LIBERAIS

1. Introducion

A liberdade guiando ao pobo (E. Delacroix, 1830)

As tentativas dalgins monarcas de levar a cabo un programa reformista, seguindo os
principios da Ilustracion pero adaptandoos ao marco do absolutismo, non lograron o obxectivo de
salvagardar as monarquias propias do Antigo Réxime nin en Europa Occidental nin nas colonias
americanas; deste xeito, durante o derradeiro terzo do século XVIII asistiremos as revolucions
liberais ou burguesas que marcan o final dunha época e a entrada na Idade Contemporénea.

Malia os importantes feitos relacionados coa revolucion dos EUA e coa Revolucion
Francesa de 1789, o liberalismo atoparase coa resistencia dun Antigo Réxime que buscara a sda
Restauracion. Asi, durante a primeira metade do século XIX teran lugar unha serie de vagas
revolucionarias que buscaran o triunfo definitivo do liberalismo, pero que tamén daran cabida a
un novo e complexo marco ideoléxico de grande percorrido nos séculos seguintes: 0s
nacionalismos.



2. As bases ideoloxicas das revolucions: liberalismo e
nacionalismos

O liberalismo e os nacionalismos son duas das ideoloxias cunha pegada mas fonda e maior
influenza ao longo da Idade Contemporanea e na actualidade. As dudas configtiranse orixinariamente
en oposicion ao Antigo Réxime desde dous puntos de vista diferentes:

* O liberalismo porque sup6n pofier en cuestion o absolutismo e a sociedade estamental.

* Os nacionalismos porque cuestionan a estrutura territorial dos Estados da Idade Moderna,
que eran patrimonio dos monarcas, ben baixo a forma de Coroas formadas por territorios
heteroxéneos ou ben baixo a forma de territorios con trazos comuns divididos en distintas
entidades politicas. Un exemplo deste tltimo caso son os territorios alemans do Sacro
Imperio Romano Xermanico, do que podes ver na imaxe a sta extension a finais do século
XVIIL

PR

KONIGREICH

UNGARN

A RN
e nzm‘) REpugy w I %,
\mlu\un nd S \ Aoria | 4=

N Vv T

2.1. O liberalismo

O liberalismo xorde a partir dos séculos XVII-XVIII inspirado polas ideas da Ilustracion,
representando os intereses da burguesia e en clara oposicion ao Antigo Réxime:

 Fronte a soberania real xustificada na relixion e fronte ao absolutismo, defendian a
soberania nacional e a division de poderes, principios derivados da Ilustracién. Isto non
significa que renegasen da monarquia, senén que, nos sistemas liberais con monarquias,



estas soamente exercen o poder executivo. O poder lexislativo recae nos Parlamentos e o
xudicial, nos xuices.

* Fronte & sociedade estamental, defendian unha sociedade de clases na que existise a
igualdade ante a lei de todos os cidadans. A posicion neste sistema de clases vén
determinada pola economia.

* Desde o punto de vista das instituciéns, as Constitucions
van a ser as Leis Supremas dos sistemas liberais e van
recoller tanto os dereitos dos cidadans como a estrutura do
poder politico.

* Fronte a economia intervida e supeditada aos intereses dos
estamentos rendeiros (clero e nobreza), defendian o
capitalismo ou liberalismo econ6mico, un sistema
baseado fundamentalmente na propiedade privada e no
mercado libre.

Primeira paxina da Constitucién dos EUA (1787)

E‘“h" * Explica, empregando razéns que atopes neste apartado, por
bﬁ@uﬂ gue se afirma que o liberalismo é a ideoloxia politica que
representa os intereses da burguesia.

2.2. Os nacionalismos

Os nacionalismos son unhas ideoloxias e movementos politicos cunha grande presenza e
influenza na historia contemporanea. Caracterizanse pola sia enorme complexidade, dado que
existe unha gran variedade de correntes nacionalistas, tanto no que respecta &4 definicion de nacién
como as implicaciéns territoriais, politicas e sociais derivadas destas definicions.

A heteroxeneidade do nacionalismo obriga a describilo en plural: aquelas ideoloxias e
movementos politicos que definen a un determinado colectivo humano, identificado cun territorio
e caracterizado por unha serie de trazos comins, como nacion e, polo tanto, como un suxeito
politico con personalidade propia que teria dereito ao autogoberno e, en tltima instancia, a contar
cun Estado propio.



O nacionalismo aparece deste xeito como un complemento do liberalismo, dado que o seu
concepto de soberania nacional, que demole as bases do Antigo Réxime, implica tanto a aparicién
dun suxeito politico novo como o fortalecemento dos lazos que unen & nacién no marco do
patriotismo e dos seus simbolos: bandeira, himnos, idioma, etc... Estes procesos son propios dos
denominados nacionalismos de consolidacion, que se dan en Estados independentes.

Paralelamente tamén existe un nacionalismo de afirmacion que se da en naciéns sen
Estado e que pode ser tanto independentista como unificador en funcién de se se dd en Estados
plurinacionais ou en naciéns divididas en multiples Estados.

Desde o punto de vista tedrico, o concepto de nacién dominante nos séculos XIX e XX é
aquel que se basea en elementos obxectivos: lingua, historia, tradicions, raza... Asi, a condicion
nacional non depende do individuo, senén que lle vén dada polo feito de nacer nun determinado
lugar. Esta idea de nacién desenvélvese fundamentalmente a partir de autores alemans que buscan
enfrontarse ao expansionismo napoleonico e estd moi relacionado co movemento cultural do
Romanticismo, que exalta os elementos obxectivos da identidade nacional.

En contraste, outro concepto de nacion, derivado da Revolucion Francesa, incide na vontade
do individuo como factor clave da naciéon, minimizando a influenza dos elementos obxectivos
sinalados no punto anterior.

No «cadro Epanastasi (Revolucion),
pintado en 1865, Th. Vryzakis recolle un
momento da historia recente de Grecia: o
inicio da revolucién, en 1821, contra o
Imperio Otoman, feito que culminara coa
independencia helena en 1830. Na obra de
Vryzakis podemos ver alguns dos simbolos
da nacién grega, como as vestimentas
tradicionais, a bandeira ou elementos da
relixién ortodoxa.

* Busca informacién sobre o concepto de nacionalismo banal de
\mﬁ'ﬂeh Michael Billig, fai unha breve descricion do mesmo e indica con
que modalidade de nacionalismo dos presentados nos

apuntamentos se identifica.

3. As revolucions liberais

O liberalismo e as revoluciéns liberais () DS O)

Estas revolucions aglutinaran tanto a burguesia, cuxos intereses representaba netamente o
liberalismo, como os grupos populares descontentos co Antigo Réxime, e mesmo a determinados
membros da nobreza e do clero que, malia pertencer aos estamentos privilexiados, tomaran partido
na causa liberal para adaptarse as novas estruturas politicas, sociais e econdmicas que xorden coas
revolucions.

O Antigo Réxime resistirase a desaparecer e en Europa habera, no século XIX, unha
tentativa de pofier freo e marcha atras a historia: a Restauracion.

3.1. A independencia dos EUA

A orixe dos actuais Estados Unidos esta nas trece colonias que na costa leste de América do
Norte posuian os britanicos. Estas colonias, establecidas a partir do século XVII, estaban sometidas
economicamente aos intereses da metropole, mais foron desenvolvendo uns vencellos entre elas
cada vez mais intensos.



As causas da independencia dos EUA deben buscarse na guerra dos Sete Anos entre
Francia e Gran Bretafia (1756-1763), conflito que rematou coa vitoria britanica e,
consecuentemente, coa perda por parte de Francia da meirande parte das stias posesions en Ameérica.
Porén, a guerra tamén provocou un grande descontento nas Trece Colonias, que viron como, a pesar
da sua colaboracion durante a contenda, ao finalizar esta se lles incrementaban as taxas e as cargas
fiscais para financiar a recuperacion da metrépole.

Precisamente, un dos primeiros feitos no proceso da independencia é o simbélico motin do
té (1773), no que un grupo de colonos protesta contra as taxas que gravaban ese produto botando ao
mar un cargamento de té britanico no porto de Boston.

A posterior guerra entre os colonos e a metropole, na que destacaran figuras coma George
Washington, comezara en 1776 coa firma da Declaracion de Independencia de Estados Unidos o
4 de xullo por parte dos representantes das Trece Colonias no Congreso Continental de Filadelfia. A
guerra foi longa e rematou en 1783 coa Paz de Paris na que o Gran Bretafia recofieceu finalmente a
independencia. Catro anos mais tarde, en 1787, aprobouse a Constitucion de Estados Unidos, a
primeira da historia, que recollia os principios do liberalismo politico.

* Busca informacion sobre as seguintes figuras histéricas, anotando a sua
mqﬁ"i\ﬁ-’h relacion coa independencia dos EUA: George Washington, Thomas
Jefferson, George III, Luis de Unzaga, William Howe, Betsy Ross.



3.2. A Revolucion Francesa

FASES DA REVOLUCION FRANCESA

A Revolucion Francesa de 1789 supuxo a destrucion do Antigo Réxime no que fora o reino
do Rei Sol, nunha das potencias absolutistas hexemonicas da Idade Moderna. A suas implicacions
histéricas transcenden os limites franceses, dado que se converteu nun espello para todas as
revolucions liberais europeas.

As causas da Revolucién Francesa hai que buscalas na crise estrutural do Antigo Réxime,
que se concreta en:

* CRISE SOCIAL: As estreitas marxes de promocion social dos estamentos xeraran un gran
descontento na burguesia que, malia a sua posicion econdmica, estaba relegada ao chanzo
mais baixo da sociedade do Antigo Réxime. Pola sdia parte, o campesifiado e os grupos
populares, que constituian a maioria da poboacidon, sustentaban economicamente todo o
sistema debido a unha enorme presion tributaria e a cargas de orixe feudal, co que o seu
descontento € paralelo ao da burguesia.

« CRISE ECONOMICA: As malas colleitas da década de 1780 provocaron unha alza
continuada de prezos que asfixiou ainda mdis ao campesifiado e aos grupos populares
urbanos.

* CRISE POLITICA: O Estado francés estaba nunha situacion de creba dado que os ingresos
non acadaban os niveis dos gastos. Ante esta situacién o monarca francés buscar4, sen éxito,
a colaboracion dos estamentos privilexiados, dado que no Antigo Réxime clero e nobreza



estaban exentos do pago de taxas. Paralelamente, as ideas liberais derivadas da Ilustracion
cuestionaban o poder absoluto do monarca e a soberania baseada na orixe divina do seu
poder.

Esta crise xeneralizada agudizase coa convocatoria dos Estados Xerais por parte de Luis
XVI, institucién de caracter consultivo da que o monarca pretendia obter recursos para paliar o
déficit do Estado coa colaboracion de todos os estamentos. O fracaso do monarca vese acompafiado
pola revolta do Terceiro Estamento, que aplica o principio da soberania nacional ao declararse
Asamblea Nacional. O proceso de demolicién do Antigo Réxime estaba en marcha e tivo o seu
detonante simbolico na rua, cando o 14 de xullo de 1789 o pobo de Paris asalta a prision da
Bastilla, simbolo do absolutismo monéarquico.

Mentres a revolucion se espalla por todo o territorio francés, tanto urbano coma rural, a
Asemblea Nacional vai dando pasos para a destrucion do Antigo Réxime, entre os que se pode
destacar a abolicién do réxime feudal ou a Declaracién de Dereitos do Home e do Cidadan, que
consagra como fundamentais a igualdade, a liberdade e a propiedade.

En 1791 promilgase a primeira
Constitucion francesa, na que se establecia
unha monarquia constitucional baseada na
soberania nacional e na division de
poderes. Esta monarquia sera breve pola
continua oposicion do monarca, remiso a
compartir o poder e favorable a unha
intervencién militar estranxeira que rematase
coa revolucién. Asi, entre 1792 e 1804 tera
lugar a I Republica francesa, na que o
monarca sera executado e os revolucionarios
comezan a dividirse en funcién da profundidade e ritmo dos cambios que pretenden. Xérase asi un
periodo marcado pola inestabilidade no que gobernaran os moderados (xirondinos) e tamén os
radicais (xacobinos), e que se complica ainda mais pola guerra contra as potencias estranxeiras.

Neste contexto tera lugar o ascenso dos militares; e sera un xeneral, Napoleon Bonaparte,
quen rematara por dar un golpe de Estado en 1799 e por dirixir Francia ata 1815. Este foi un
periodo moi complexo, caracterizado por dous feitos centrais:

* Por unha banda, Napoleon asenta os principios do liberalismo en Francia (Cdodigo
Civil de 1804).

* Por outra, coréase emperador e comeza unha politica de conquista de Europa co
obxectivo de espallar os ideais da Revolucion Francesa.



Os éxitos militares de Napole6n fronte a todas as potencias europeas (agas Gran Bretafia) e
as stas conquistas remataron tralas stas derrotas en Leipzig (1813) e Waterloo (1815). As
monarquias europeas absolutistas como Austria, Prusia, Rusia ou Espafia conseguiron asi vencer a
Napoledn, pero non puideron deter o inexorable avance das ideas revolucionarias que, antes ou
despois, acabarian con elas.

3.3. A Restauracion

Trala derrota de Napoledn as potencias absolutistas retinense no Congreso de Viena (1815)
co obxectivo principal de desmontar a Revolucion Francesa e restaurar o Antigo Réxime. Os
principios da Restauracién resultantes de dito congreso son os seguintes:

* Absolutismo: Restaurase a monarquia absoluta en Francia e identificase como a forma
lexitima de goberno.

* Equilibrio internacional: Debe evitarse a hexemonia dunha potencia sobre as demais.

* Intervencionismo: As potencias absolutistas acordan intervir nas monarquias nas que o
absolutismo se vexa ameazado. Para este fin crean unha alianza militar chamada Santa
Alianza.

Xunto con estes puntos, no Congreso de Viena tefien lugar certas remodelacions do mapa de
Europa para illar a Francia e tamén para compensar territorialmente as potencias vencedoras,
especialmente a Austria, Prusia e Rusia. Esta configuracion territorial, que se pode ver no mapa de
arriba, supon unha continuacién da loxica do Estado patrimonial do Antigo Réxime, pero vai xerar



multiples tensions derivadas da implantacion das ideas liberais e nacionalistas, que non encaixan
con eses postulados territoriais e que seran unha das causas do fracaso da Restauracion.

« Busca a relacién da Santa Alianza coa Espafia de Fernando VII.

~
VESTIGA

3.4. As vagas revolucionarias liberais

A volta ao Antigo Réxime imposta pola Restauracion non tardou en ser cuestionada polas
vagas revolucionarias da primeira metade do século XIX:

¢ VAGA REVOLUCIONARIA DE 1820: Comezou en Espafia co pronunciamento
do militar Riego contra o absolutismo de Fernando VII e estendeuse

fundamentalmente por paises do sur de Europa (Grecia, Portugal, area italiana). O
seu resultado foi desigual debido & resistencia do Antigo Réxime, que conseguira,
por exemplo, que o absolutismo retorne a Espafia trala intervencion da Santa
Alianza. No caso grego, tras unha longa guerra, rematara coa stia independencia do
Imperio Otoman.

¢ VAGA REVOLUCIONARIA DE 1830: Comezou en Francia e estendeuse por
zonas como Bélxica, Polonia ou a area xermana e italiana. Estas revoluciéns
presentan tanto elementos liberais como nacionalistas, como se aprecia
respectivamente na substitucion da monarquia de corte absolutista de Carlos X en
Francia pola monarquia parlamentaria de Luis Felipe de Orleans e na independencia
de Bélxica respecto dos Paises Baixos. Noutras zonas como Polonia fracasara.

¢ VAGA REVOLUCIONARIA DE 1848: Comezou en Francia motivada por causas
politicas, pero tamén sociais e economicas derivadas da crise agricola de 1847, que
supuxo o empeoramento das condicions de vida das clases populares. En Francia
supora o final do reinado de Luis Felipe de Orleans e da monarquia, establecéndose a
IT Republica francesa baixo a presidencia de Luis Napole6n Bonaparte e co sufraxio
universal masculino como principal trazo. Quedaba asi patente a division entre a alta
burguesia, partidaria da monarquia, e a pequena burguesia e o proletariado,
principais artifices da revolucion. As revoltas, denominadas "primavera dos pobos"
polas reivindicacions nacionalistas, estendéronse por Austria e Prusia, onde non
lograron os seus obxectivos. Malia o limitado dos éxitos da vaga de 1848, a sta
importancia foi capital tanto para a ideoloxia liberal como para o nacionalismo.
Xunto con estas ddas ideoloxias xorde tamén o movemento obreiro como nova forza
no panorama politico europeo.

4. Espana e Galicia na crise do Antigo Réxime
O REINADO DE CARLOS IV

Carlos IV chega ao trono en 1788, un ano
antes da Revolucion Francesa. Isto supén o final da
politica ilustrada, o peche de fronteiras e a guerra
contra Francia. Porén, a partir de 1796 a monarquia
hispana entrara na orbita francesa e mesmo se aliara
na guerra de Napoleén contra os britanicos, sufrindo
a derrota de Trafalgar (1805), batalla que aparece no
cadro da dereita pintada polo inglés William Turner
en 1822. As consecuencias desta derrota, o aumento
do descontento popular e as tensions entre Carlos IV

e o seu fillo Fernando rematan coas abdicacions de Baiona (1808), nas que os Borbdns renuncian
ao trono, quedando este en mans de Xosé I, irman de Napoleon.

Nin a monarquia Bonaparte, malia o seu caracter reformista, nin a ocupacion do territorio
polas tropas francesas seran aceptadas pola maioria da poboacién, inicidndose asi a Guerra da
Independencia (1808-1814).

GUERRA E REVOLUCION LIBERAL

Durante a Guerra da Independencia, caracterizada pola tactica de guerrillas contra o
superior exército francés, tera lugar a revolucién liberal en Espafia: as Cortes de Cadiz, cidade que
resiste & invasion francesa, remataran co absolutismo mediante as medidas que culminan na
Constitucion de 1812: soberania nacional, divisién de poderes, liberdade de imprenta a ata sufraxio
universal masculino foron os postulados deste documento, auténtico simbolo do liberalismo espafiol
e europeo do século XLX.

O REINADO DE FERNANDO VII (1814-1833)

e
az? 57 O desexado Fernando VII retorna
r : : F , a Espafa e ao trono en 1814 e impora unha
volta ao Antigo Réxime, abolindo toda a
IIi obra lexislativa e constitucional gaditana e
g - k. . s
B. 7. levando a cabo unha dura represién dos

liberais. Malia esta persecucion, a vaga
revolucionaria liberal de 1820 iniciase en
Espafia co pronunciamento de Riego e
restablecera a Constitucion de 1812,
mantendo a Fernando no trono, ata que en
1823 remate abruptamente coa restauracion

-1799 do absolutismo da man da intervencion das
1800-09 . . .
1810-20 potencias absolutistas europeas. Absolutismo
1821 e represion caracterizaran o derradeiro
1822-29 periodo do reinado de Fernando VII, a
1830-99 . .

1900-59 Década Ominosa (1823-1833).

1960-69 . .
1970-79 No reinado de Fernando VII teran
1980+ lugar os procesos de independencia das

colonias americanas, onde as ideas liberais

e a sda participacion nas Cortes de Cadiz
derivaron nas sucesivas independencias alentadas pola burguesia crioula (Arxentina en 1810,
Venezuela en 1815, Chile en 1818, México en 1821), representada por figuras como Bolivar ou San
Martin.

GALICIA

En Galicia, coma no resto do territorio espafiol, actuaran durante o periodo da Guerra da
Independencia as Xuntas, encargadas tanto da xestion da guerra como da gobernacién do territorio
ao non aceptar a autoridade de Xosé I. Na conformacién das Xuntas teran un peso enorme os dous
grupos mais poderosos da Galicia do século XVIII e comezos do XIX: o clero e a fidalguia.

Dentro do liberalismo destaca a cidade da Corufia, que contou con militares que apoiaron o
pronunciamento de Riego en 1820. Por outra banda, o nacionalismo galego comeza a tomar forma
a mediados do século XIX co provincialismo, movemento que, con representantes como Antolin
Faraldo, reivindicaba a identidade cultural e administrativa de Galicia e criticaba a stia marxinacion
politica e economica.

a. Investiga en que consisten os conceptos afrancesados e crioulos,
\mEST\Gh‘ anotando algun exemplo concreto.

b. Realiza unha breve biografia de Antolin Faraldo sinalando os
principais trazos da sUa vida e do seu pensamento. Anota as fontes de
informacion empregadas.

5. O tres de maio en Madrid

A obra O tres de maio en
Madrid ou Os fusilamentos do tres
de maio (1814) é unha pintura de
Francisco de Goya que recolle os
sucesos que supofien o detonante
da Guerra da Independencia: a
revolta popular do dous de maio e
a sua feroz represién por parte do
exército francés.

A composicion da obra caracterizase por un equilibrio matizado pola posicion dos brazos da
figura principal, quen recibe ademais toda a luz. O anonimato dos executados sublifia o caracter
popular da oposicién a invasion francesa. De xeito complementario, os soldados franceses aparecen

sen rostros que os individualicen e na mesma posicién, facéndoos madaquinas de matar
deshumanizadas.

A exaltacion patriotica e a forte carga sentimental da obra sitiana dentro do
Romanticismo pictorico.

* A obra O tres de maio en Madrid converteuse nun simbolo de
exaltacion nacional e de patriotismo. Porén, Goya plasmou o
tema da Guerra da Independencia desde outra Optica na sua
serie de gravados cofiecida como os Desastres da Guerra. Na
aula virtual tes un enlace con informacién sobre esas pinturas.

Escribe unha redaccién de arredor de 25 linas na que presentes as duas olladas

coas que Goya contempla a guerra na sua obra. Deberas incluir no teu traballo a

imaxe do cadro O tres de maio en Madrid e unha dos gravados dos Desastres,

empregando imaxes con licenza creative commons ou de dominio publico. Atoparas

o0 modelo para facer o traballo no apartado "Tarefas" da aula virtual, xunto co

enlace para a entrega en lifa.

~
VESTIGA

